
1. Crynodeb Gweithredol

Y Cyfnod Ymgynghori

Ar y 6ed Tachwedd 2017 cyhoeddodd Cyngor Sir Caerfyrddin gynigion i newid y 
ddarpariaeth gynradd Cyfrwng Cymraeg yng nghymuned Porth Tywyn. Cynnig y 
Cyngor Sir yw:

 cynnig darpariaeth feithrin yn Ysgol Parc y Tywyn drwy gynyddu’i hystod 
oedran o 4-11 i 3-11

Cychwynnodd y cyfnod ymgynghori ar 6ed Tachwedd 2017 yn unol â’r cynigion a 
gyhoeddwyd a daeth i ben ar 17eg Rhagfyr 2017.  Daeth 3 o sylwadau i law i gyd 
(heb gynnwys yr ymateb gan Estyn a’r ymgynghori â disgyblion) mewn ymateb i’r 
ymgynghoriad ffurfiol. 

Rhaid nodi, o’r 3 set o sylwadau a ddaeth i law, fod 2 wedi cyrraedd cyn diwedd y 
cyfnod ymgynghori tra daeth 1 law ar ôl diwedd y cyfnod ymgynghori.  Fodd bynnag, 
mae’r ymatebion i gyd wedi’u cynnwys at ddibenion yr adroddiad hwn.

Sylwadau a Ddaeth i Law

Y cynnig i ddarparu darpariaeth feithrin yn Ysgol Parc y Tywyn drwy gynyddu’i hystod 
oedran o 4-11 i 3-11 yw’r weithdrefn statudol ffurfiol y mae’n rhaid ymgymryd â hi a’i 
chwblhau er mwyn cynyddu’r ystod oedran yn yr ysgol yn gyfreithiol.

Mae themâu’r sylwadau a ddaeth i law fel a ganlyn:

 Y Ddarpariaeth Bresennol / Colli swyddi
 Gwasanaeth Nyrsys Ysgol

Cafwyd sylwadau gan y canlynol:

Dyma’r 5 a ymatebodd:

 Estyn
 Comisiynydd y Gymraeg
 Cylch Meithrin Porth Tywyn – Darparwr Preifat Presennol 
 Ysgol Parc y Tywyn – Cyngor yr Ysgol
 Bwrdd Iechyd Prifysgol Hywel Dda – Iechyd Cyhoeddus Plant

Ceir crynodeb llawn o’r holl sylwadau a gafwyd mewn ymateb i’r ddogfen ymgynghori 
ynghyd ag ymateb swyddogion proffesiynol y Cyngor Sir yn adran 2 o’r adroddiad 
hwn.

Y Camau Nesaf

Caiff yr Adroddiad ar yr Ymgynghoriad ei gyflwyno i’r Pwyllgor Craffu Addysg a 
Phlant am ei sylwadau a’i argymhelliad ac, yn y pen draw, caiff ei gyflwyno i’r Bwrdd 
Gweithredol iddo ef benderfynu pa un i fwrw ymlaen â’r cynnig a chyhoeddi 
hysbysiad statudol ai peidio.  

Pe bai’r Bwrdd Gweithredol yn penderfynu bwrw ymlaen i’r cam nesaf, caiff 
Hysbysiad Statudol ei gyhoeddi yn ystod Tymor y Gwanwyn 2018.

2. Crynodeb o’r Sylwadau a ddaeth i law ac Ymateb yr Awdurdod Lleol

Pwynt 
Rhif

Pwynt a Godwyd Ymateb yr Awdurdod Lleol

1. Y Ddarpariaeth Bresennol / Colli swyddi

Mae Cylch Meithrin Porth Tywyn wedi darparu meithrinfa yn 
yr ardal hon ers y 1970au cynnar. Ni fyddai’n gynaliadwy 
mwyach pe bai darpariaeth feithrin yn cael ei chynnig gan 
Ysgol Parc y Tywyn.

Y cynnig yw darpariaeth ran-amser i blant 3 oed. Ar hyn o 
bryd mae’r Cylch Meithrin yn cynnig darpariaeth lawn amser i 
nifer o blant 3 oed. Mae’n bosibl i’r Cylch Meithrin symud i’r 
ysgol newydd i barhau i ddarparu addysg Cyfrwng Cymraeg 
ynghyd â’r gofal cofleidiol y mae ar rieni ei angen. Byddai hyn 
yn fanteisiol os daw’r cynnig o 30 awr o ofal plant i rym.

Mae Cyngor Sir Caerfyrddin yn derbyn y bydd y cynnig hwn yn cael 
effaith niweidiol ar y darparwyr meithrinfeydd a gofal plant preifat 
sydd yn ardal Porth Tywyn a Phen-bre ar hyn o bryd. Mae wedi 
canolbwyntio ar hyn yn ei ddogfen ymgynghori, lle mae’n nodi 
effaith hyn yn glir.

Mae’r awdurdod yn cydnabod y gwasanaeth rhagorol sy’n cael ei 
ddarparu’n lleol gan y darparwyr preifat, ac mae Estyn yn 
cydnabod hynny yn y sefydliadau y mae’n eu harolygu. Fodd 
bynnag, nod yr awdurdod yw safoni’i ddarpariaeth feithrin ran-
amser yn y maes hwn, ar gyfer ei ysgolion cyfrwng Cymraeg a 
Saesneg. Mae hynny er mwyn sicrhau bod rhieni/gwarcheidwaid 
yn seilio’u penderfyniad ar iaith yn hytrach nag ar y cyfleusterau 
sy’n cael eu darparu’n lleol.

Mae’r awdurdod yn gwerthfawrogi’n llwyr y caiff y cynnig hwn 
effaith niweidiol ar y galw am ddarpariaeth i blant 3 oed, ac o 
ganlyniad gallai nifer y sefydliadau ostwng. Fodd bynnag, 

darpariaeth ar gyfer disgyblion meithrin rhan amser a geir yn yr 
ysgol, ac mae cyfleoedd i’r darparwyr i weithio gyda rhieni/ 
gwarcheidwaid i ddarparu’r gofal cofleidiol sy’n ddarpariaeth 
breifat. 

Hefyd, fel y nodwyd yn y sylwadau a ddaeth i law, mae 
Llywodraeth Cymru ar hyn o bryd yn treialu ‘gwell’ cynnig gofal 
plant mewn sawl ardal o Gymru. Disgwylir i hyn gael ei gyflwyno yn 
Sir Gaerfyrddin o fis Ebrill 2018. Er mwyn i’r cynllun hwn lwyddo, 
bydd yr awdurdod yn ddibynnol ar ddefnyddio arbenigedd 
darparwyr preifat. 

2. Cynllun Strategol y Gymraeg mewn Addysg 

Mae’r cynllun yn dangos uchelgais bositif o ran datblygu 
addysg cyfrwng Cymraeg yn y sir ac mae’n unol â’r cynllun 
strategol. 

Mae Cyngor Sir Caerfyrddin yn croesawu’r sylwadau sy’n 
cydnabod bod addysg cyfrwng Cymraeg yn cael ei datblygu yn y 
sir. 

Barn yr awdurdod yw y bydd mwy o blant mewn addysg 
Cyfrwng Cymraeg pe bai’r un ddarpariaeth feithrin yn cael ei 
chynnig yn lleol yn yr ardal. Nid yn unig y mae hyn yn help i’r 
awdurdod gyrraedd y targedau a nodwyd yn ei Gynllun Strategol ar 
y Gymraeg mewn Addysg ond bydd hefyd yn ategu gweledigaeth 
Llywodraeth Cymru o un miliwn o siaradwyr Cymraeg erbyn 2050. 

Mae barn yr awdurdod ynglŷn â’r Gymraeg yn cael ei 
chymeradwyo’n llawn gan Estyn. Ar ôl ystyried y cynnig hwn, 
dywed Estyn: 

‘Mae’r cynnig yn rhan o weledigaeth ac amcanion Cyngor Sir 
Caerfyrddin o ran addysg cyfrwng Cymraeg, fel y’u nodwyd yn ei 
Gynllun Strategol ar y Gymraeg mewn Addysg 2014 - 2017.’

‘Mae’n ymddangos na fyddai unrhyw effaith niweidiol ar y Gymraeg 
yn deillio o’r cynnig hwn.’ 

3. Gwasanaeth Nyrsys Ysgol

Yr unig effaith a gaiff hyn ar y Gwasanaeth Nyrsys Ysgol yw 
cynnydd posibl yn llwyth achosion y Nyrsys Ysgol a neilltuir i’r 
ysgol dan sylw. Caiff y niferoedd yn llwyth achosion Nyrsys 
Ysgol eu monitro’n rheolaidd gan yr Uwch Nyrs/Rheolwr 
Sicrhau Ansawdd y gwasanaeth Nyrsys Ysgol a chânt eu 
rheoli drwy waith cynllunio’r gweithlu.

Mae Cyngor Sir Caerfyrddin yn derbyn y gallai’r cynnydd mewn 
capasiti effeithio ar y niferoedd yn llwyth achosion y Nyrsys Ysgol a 
neilltuir i’r ysgol. Fodd bynnag, maent yn cytuno bod modd monitro 
unrhyw effaith a’i rheoli drwy gynllunio’r gweithlu a thrwy 
gyfathrebu rhwng sefydliadau.

3. Sylwadau Estyn ar y Cynnig

Ymateb Estyn i’r cynnig i newid ystod oedran Ysgol Parc y Tywyn o 4-11 i 3-11 

Paratowyd yr adroddiad hwn gan Arolygwyr Ei Mawrhydi dros Addysg a Hyfforddiant 
yng Nghymru.  

 

O dan delerau Deddf Safonau a Threfniadaeth Ysgolion (Cymru) 2013 a’i Chod 
cysylltiedig, mae’n ofynnol i gynigwyr anfon dogfennau ymgynghori i Estyn.  Fodd 
bynnag, nid yw Estyn yn gorff y mae’n ofynnol iddo weithredu yn unol â’r Cod ac nid 
yw’r Ddeddf yn gosod unrhyw ofynion statudol ar Estyn o ran materion trefniadaeth 
ysgolion.  Felly, fel corff yr ymgynghorir ag ef, bydd Estyn yn rhoi eu barn ar 
rinweddau cyffredinol cynigion trefniadaeth ysgolion yn unig.  

 

Mae Estyn wedi ystyried yr agweddau addysgol ar y cynnig ac mae wedi llunio’r 
ymateb canlynol i’r wybodaeth a ddarparwyd gan y cynigiwr, a gwybodaeth 
ychwanegol arall fel data gan Lywodraeth Cymru a barnau’r Consortia Rhanbarthol 
sy’n darparu gwasanaethau gwella ysgolion i’r ysgolion yn y cynnig.  

 

Cyflwyniad 

Mae’r cynnig gan Gyngor Sir Caerfyrddin.   

Y cynnig yw newid ystod oedran Ysgol Parc y Tywyn o 4-11 i 3-11 o Fedi 2018 
ymlaen. 

Crynodeb 

Mae’r cynnig yn rhan o ymrwymiad Cyngor Sir Caerfyrddin i roi’r dechrau gorau 
posibl mewn bywyd i bob plentyn a bodloni dyheadau Llywodraeth Cymru, fel y’u 
hamlinellir yn ei dogfennau strategol ar gyfer addysg.  Nod y cynnig yw safoni addysg 
feithrin yn ardaloedd Porth Tywyn a Phen-bre, trwy sicrhau bod yr un lefel o 
ddarpariaeth yn cael ei darparu ar gyfer yr ysgolion cynradd cyfrwng Cymraeg a 
Saesneg.   

Ym marn Estyn, mae’r cynnig o leiaf yn debygol o gynnal y safonau addysg 
presennol yn yr ardal. 

Disgrifiad a manteision 

Mae’r awdurdod lleol wedi rhoi sail resymegol glir dros y manteision disgwyliedig 
arfaethedig o gymharu â’r sefyllfa bresennol, o safbwynt pontio o ddisgyblion oed 
meithrin i oed cynradd yn y sector cyfrwng Cymraeg.  Hefyd, mae’r cynigiwr yn 
esbonio’n glir sut mae’r cynnig yn gweddu orau i gynllun ehangach yr awdurdod lleol 
ar gyfer sicrhau ei fod yn gwneud y defnydd gorau o adnoddau a chyfleusterau i 
fodloni anghenion pob dysgwr.  Hefyd, mae’r cynnig yn nodi’n briodol sut mae’n 
cefnogi Cynllun Strategol Cymraeg mewn Addysg 2014 – 2017 Cyngor Sir 
Caerfyrddin.   

Mae’r cynnig yn diffinio manteision disgwyliedig y cynnig yn glir ac mae’r rhain yn 
cysylltu’n dda â’r diben a’r sail resymegol a ddatganwyd. Mae’r cynnig yn nodi 
manteision y cynnig yn briodol, sy’n cynnwys dilyniant di-dor o’r ysgol feithrin i’r ysgol 
gynradd i ddisgyblion cyfrwng Cymraeg sy’n byw yn ardaloedd Porth Tywyn a 
Phenbre; safoni’r ddarpariaeth meithrin cyfrwng Cymraeg a Saesneg i ddisgyblion 
sy’n byw yn yr ardaloedd hyn, sicrhau cydraddoldeb yn y ddarpariaeth addysg feithrin 
cyfrwng Cymraeg rhwng Ysgol Parc y Tywyn ac ysgolion cyfrwng Cymraeg eraill yn 
ardal Llanelli; a chynnig cyfleoedd newydd am waith yn Ysgol newydd Parc y Tywyn. 

Mae’r cynigiwr wedi nodi anfanteision y cynnig presennol yn briodol, sy’n 
canolbwyntio ar effaith y gostyngiad yn y galw am leoedd yn y gofalwyr plant a’r 
meithrinfeydd preifat sy’n cynnig y ddarpariaeth yn yr ardal ar hyn o bryd. 

Mae’r awdurdod lleol wedi darparu tystiolaeth briodol i ddangos ei fod wedi ystyried 
opsiynau eraill yn lle’r cynnig hwn.  Mae’r tri opsiwn hyn yn cynnwys cynnal y sefyllfa 
bresennol, cynnig darpariaeth meithrin cyfrwng Cymraeg yn y ddwy ysgol cyfrwng 
Saesneg gyfagos neu greu meithrinfa cyfrwng Cymraeg unigol ar gyfer dalgylch 
Porth Tywyn a Phen-bre.  Maent wedi dangos manteision ac anfanteision pob opsiwn 
yn briodol a’r rhesymau dros yr opsiwn maent yn ei ffafrio. 

Mae’r cynigiwr wedi ystyried effaith y cynnig ar drefniadau teithio disgyblion yn 
briodol.  Mae’n bwriadu cefnogi teithio o’r cartref i’r ysgol yn unol â pholisi cludiant y 
cyngor.  Mae adeilad newydd Ysgol Parc y Tywyn gerllaw ffordd gyswllt newydd ac 
mae’r cynigiwr o’r farn y bydd hon yn gostwng amser teithio i ddisgyblion sy’n byw yn 
y dalgylch.   

Mae’r cynigiwr wedi dangos yn briodol sut bydd y cynnig yn effeithio ar leoedd ysgol 
trwy ddarparu niferoedd disgyblion a niferoedd lleoedd gormodol ar gyfer 2017 mewn 
ysgolion yn yr ardal.  Hefyd, mae wedi darparu gwybodaeth am ragfynegiad nifer y 
disgyblion ar gyfer Ysgol Parc y Tywyn dros y pum mlynedd nesaf o gymharu â 
chapasiti adeilad newydd yr ysgol.  Mae’r cynigiwr yn nodi’n briodol y byddai’r ysgol 
yn gallu bodloni’r galw presennol a’r galw arfaethedig ar gyfer darpariaeth meithrin 
cyfrwng Cymraeg yn ardaloedd Porth Tywyn a Phen-bre.  Mae’r cynnig yn llunio rhan 
o weledigaeth a nodau Cyngor Sir Caerfyrddin ar gyfer addysg cyfrwng Cymraeg fel 
yr amlinellwyd yn ei Gynllun Strategol Cymraeg mewn Addysg 2014 - 2017.  Mae’r 
cynigiwr o’r farn y bydd y cynnig yn caniatáu mwy o gyfleoedd i fanteisio ar addysg 

cyfrwng Cymraeg yn yr ardal.  Nod y cynnig yw sicrhau parhad ieithyddol gwell o 
addysg feithrin i ddiwedd addysg uwchradd er mwyn galluogi disgyblion i ddod yn 
rhugl a hyderus yn y defnydd ar y Gymraeg a’r Saesneg.  Felly, mae’n ymddangos 
na fyddai effaith negyddol ar y Gymraeg yn deillio o’r cynnig hwn.   

Mae’r cynigiwr wedi ystyried yn rhesymol dda effaith y cynigion ar ansawdd y 
deilliannau, y ddarpariaeth a’r arweinyddiaeth a rheolaeth yn Ysgol Parc y Tywyn.  
Mae’r cynigiwr wedi ystyried deilliannau adroddiad arolygu diweddaraf Estyn a 
chategori'r ysgol yn gysylltiedig â’r System Genedlaethol ar gyfer Categoreiddio 

Ysgolion ar ansawdd yr arweinyddiaeth a deilliannau disgyblion.  Fodd bynnag, nid 
yw’r cynigiwr wedi rhoi sylwadau eto ar ddeilliannau’r ysgol o gymharu ag ysgolion 
tebyg, ar sail yr hawl i brydau ysgol am ddim.  Nid yw’r cynnig wedi ystyried 
adroddiadau arolygu diweddaraf Estyn ar leoliadau meithrin cyfrwng Cymraeg eraill 
yn ardaloedd Porth Tywyn a Phen-bre. 

Arolygwyd Ysgol Parc y Tywyn yn Ionawr 2012 a barnwyd bod perfformiad presennol 
yr ysgol a’i rhagolygon gwella yn ddigonol.  Hefyd, mae’r awdurdod lleol wedi arfarnu 
perfformiad yr ysgol o gymharu â’r System Genedlaethol ar gyfer Categoreiddio 
Ysgolion.  O dan y system, bydd ysgolion mewn un o bedwar grŵp safonau (1 i 4), 
gydag ysgolion yng ngrŵp safonau 1 yn dangos perfformiad cyffredinol da iawn ac 
ysgolion yng ngrŵp safonau 4 yn dangos yr angen mwyaf am wella perfformiad.  Ar 
hyn o bryd, mae Ysgol Parc y Tywyn yng ngrŵp safonau 2.  Mae’r cynigiwr o’r farn y 
bydd y cynnig yn cael effaith gadarnhaol ar ansawdd y deilliannau addysg a’r 
ddarpariaeth yn yr ysgol.   

Mae’r cynigiwr wedi cynnal asesiad priodol o’r effaith ar gydraddoldeb, sy’n ystyried 
effaith y cynnig ar grwpiau agored i niwed, gan gynnwys y rhai ag anabledd neu 
anghenion addysgol arbennig.  Fodd bynnag, nid yw’r cynnig yn ystyried effaith 
bosibl y cynigion ar les disgyblion.   

3.1 Ymateb yr Awdurdod Lleol i Sylwadau Estyn

Prydau Ysgol am Ddim

Mae’r cynigydd wedi ystyried y canlyniadau yn adroddiad arolygu 
diweddaraf Estyn a chategori’r ysgol o fewn y System Genedlaethol ar gyfer 
Categoreiddio Ysgolion o ran ansawdd yr arweinyddiaeth a’r deilliannau i 
ddisgyblion.  Fodd bynnag, nid yw’r cynigydd wedi cynnig sylwadau ar 
ganlyniadau’r ysgol o’i chymharu ag ysgolion tebyg ar sail yr hawl i brydau 
ysgol am ddim.

Er bod y wybodaeth hon yn cael ei hystyried wrth gynnig newidiadau i’r ddarpariaeth 
ysgolion, nid yw’n cael ei chynnwys ar hyn o bryd yn y ddogfen ymgynghori wrth 
ymdrin â chynigion statudol yn ymwneud â threfniadaeth ysgolion.  Fodd bynnag, 
byddwn yn ystyried a ddylai’r wybodaeth hon gael ei chynnwys mewn cynigion tebyg 
yn y dyfodol.

Arolygiadau Estyn

1) Nid yw’r cynnig wedi ystyried adroddiadau arolygu diweddaraf Estyn ar 
feithrinfeydd cyfrwng Cymraeg eraill yn ardaloedd Porth Tywyn a Phen-
bre.

Mae’r awdurdod yn cydnabod y gwasanaeth rhagorol sy’n cael ei ddarparu gan y 
meithrinfeydd preifat cyfrwng Cymraeg presennol. Dyfarnwyd bod y darparwyr sy’n 
cael eu harolygu un ai’n Rhagorol neu’n Dda yn eu harolygiadau diweddaraf. Yn 
amlwg, nid oes problem o ran safon yr addysg sy’n cael ei chynnig yn y sefydliadau 
hyn.

Nodir y sylwadau a byddwn yn ystyried a ddylai’r wybodaeth hon gael ei chynnwys 
mewn cynigion tebyg yn y dyfodol.

Dylid nodi bod y wybodaeth hon wastad yn cael ei chynnwys yn y dogfennau 
ymgynghori pan wneir newidiadau arfaethedig i’n sefydliadau ni ein hunain.

Yr effaith ar lesiant disgyblion

Mae’r cynigydd wedi cynnal asesiad priodol o’r effaith ar gydraddoldeb, 
sy’n ystyried effaith y cynnig ar grwpiau sy’n agored i niwed, yn cynnwys y 
rhai ag anabledd neu anghenion addysgol arbennig. Fodd bynnag, nid yw’r 
cynnig yn ystyried effaith bosibl y cynigion ar lesiant disgyblion. 

Mae’r awdurdod yn cydnabod ei rôl statudol o ran llesiant disgyblion yng nghyswllt y 
cynnig hwn ac o ran hyrwyddo ysgol iach a hapus, i helpu’r amgylchedd dysgu. Mae’r 
awdurdod yn sicrhau bod polisïau ar waith i hyrwyddo llesiant disgyblion ac mae’n 
cynnwys disgyblion yn y penderfyniadau sy’n effeithio arnynt, drwy gyfranogiad 
disgyblion. (Mae cofnod o gyfranogiad disgyblion yn y cynnig hwn i’w weld yn adran 
4 o’r ddogfen hon.) 

Nod y polisïau hyn yw darparu amgylchedd teg, yn rhydd o fwlio, lle gall disgyblion 
ddysgu. Mae bwyd iach mewn ysgolion hefyd yn chwarae rôl allweddol er creu 
llesiant.

Cynigir y bydd y disgyblion meithrin yn cael eu lleoli mewn adeilad sydd ag achrediad 
Diogelu drwy Ddylunio. Menter gan yr heddlu yw Diogelu drwy Ddylunio, a 
Chymdeithas Prif Swyddogion yr Heddlu sy’n berchen arni.

Datganiadau gan Estyn yn cefnogi’r cynnig hwn

 Mae Estyn o’r farn fod y cynnig yn debygol o gynnal y safonau addysg 
presennol yn yr ardal o leiaf. 

 Mae’r awdurdod lleol wedi rhoi sail resymegol glir dros y manteision a 
ddisgwylir o’r cynnig o’i gymharu â’r status quo wrth i ddisgyblion bontio o’r 
oed meithrin i oed cynradd yn y sector cyfrwng Cymraeg.

 Mae’r cynnig hefyd yn nodi’n briodol sut y mae’n cefnogi Cynllun Strategol 
Cyngor Sir Caerfyrddin ar y Gymraeg mewn Addysg 2014 – 2017.  

 Mae’r cynnig yn diffinio’n glir y manteision a ddisgwylir o’r cynnig ac mae’r 
rhain yn cysylltu’n dda â’r diben a’r sail resymegol a nodwyd.

 Mae’r cynigydd wedi nodi anfanteision y cynnig presennol yn briodol. Mae a 
wnelo’r rhain ag effaith y gostyngiad yn y galw am leoedd gan y 
meithrinfeydd a’r gwarchodwyr plant preifat sy’n cynnig darpariaeth yn yr 
ardal ar hyn o bryd. 

 Mae’r awdurdod lleol wedi darparu tystiolaeth briodol i ddangos ei fod wedi 
ystyried posibiliadau eraill yn lle’r cynnig hwn. 

 Mae’r cynigydd wedi ystyried yn briodol beth fydd effaith y cynnig ar 
drefniadau teithio plant.

 Mae’r cynigydd wedi dangos yn briodol sut y bydd y cynnig yn effeithio ar 
leoedd mewn ysgolion drwy ddarparu niferoedd disgyblion a lleoedd dros 
ben yn 2017 mewn ysgolion yn yr ardal. 

 Mae’r cynnig yn rhan o weledigaeth ac amcanion Cyngor Sir Caerfyrddin ar 
gyfer addysg cyfrwng Cymraeg, fel y’u nodwyd yn ei Gynllun Strategol ar y 
Gymraeg mewn Addysg 2014 - 2017.  

 Mae’n ymddangos na fyddai unrhyw effaith negyddol ar y Gymraeg yn deillio 
o’r cynnig hwn.

 Mae’r cynigydd wedi ystyried effaith y cynigion ar ansawdd y deilliannau, y 
ddarpariaeth, a’r arweinyddiaeth a’r rheoli yn Ysgol Parc y Tywyn yn weddol 
dda.

 Mae’r cynigydd hefyd wedi ystyried y canlyniadau yn adroddiad arolygu 
diweddaraf Estyn a chategori’r ysgol o fewn y System Genedlaethol ar gyfer 
Categoreiddio Ysgolion o ran ansawdd yr arweinyddiaeth a’r deilliannau i 
ddisgyblion. 

 Mae’r awdurdod lleol hefyd wedi gwerthuso perfformiad yr ysgol mewn 
perthynas â’r System Genedlaethol ar gyfer Categoreiddio Ysgolion.

 Mae’r cynigydd wedi cynnal asesiad priodol o’r effaith ar gydraddoldeb, sy’n 
ystyried effaith y cynnig ar grwpiau sy’n agored i niwed, yn cynnwys y rhai ag 
anabledd neu anghenion addysgol arbennig.

4. Ymgynghori â’r Disgyblion

Ysgol: Ysgol Parc y Tywyn

Dyddiad: 10fed Rhagfyr 2017

Cynhaliwyd yr ymgynghoriad gan: Llinos Jones – Ymgynghorydd Her

Cyfwelwyd: Cyngor yr Ysgol

Cafodd Cyngor yr Ysgol ei gyfweld ynglŷn â’r cynnig i gyflwyno meithrinfa yn yr ysgol 
drwy gynyddu’i hystod oedran o 4-11 i 3-11. 

Cafwyd trafodaethau buddiol, wedi’u seilio ar y cwestiynau isod:

1) Fyddech chi’n hoffi bod yn rhan o ysgol fwy gyda mwy o blant?
2) Ydych chi’n meddwl ei bod yn syniad da bod yn ysgol 3-11 oed?
3) Beth fyddai manteision bod yn ysgol 3-11 oed?
4) Beth ydych chi’n disgwyl ymlaen iddo fwyaf?
5) Oes yna unrhyw anfanteision? 
6) Ydych chi’n poeni am unrhyw beth?

Adborth Cyngor yr Ysgol

Roedd pawb yn unfrydol ac yn hapus eu bod yn mynd i fod yn rhan o ysgol gyda 
mwy o blant.
Dywedodd y disgyblion ei bod yn syniad da newid i 3-11 oed, oherwydd bydd hyn yn 
ehangu’r boblogaeth sy’n siarad Cymraeg. Mae hyn yn mynd i helpu’r iaith i fyw.

Cytunai’r disgyblion fod llawer o fanteision –

 Ni fydd angen i ddisgyblion newid o’r ysgol feithrin i ysgol gynradd pan fyddant 
yn 4 oed.

 Bydd pawb yn adnabod ei gilydd wrth fynd i’r dosbarth derbyn, yn hytrach na 
bod disgyblion yn dod o wahanol feithrinfeydd o gwmpas y dref.

 Bydd y disgyblion yn dod i adnabod yr athrawon i gyd o oedran cynnar iawn, 
felly ni fyddant yn cael cymaint o newidiadau yn eu bywydau.

 Mae’n mynd i olygu bod gennym fwy o ffrindiau, a bydd yn braf i’r plant tair 
oed allu siarad â ni fel cyngor yr ysgol. Gallwn ni wneud iddynt deimlo’n saff.

Ni thynnodd y disgyblion sylw at unrhyw anfanteision i’r cynnig.


